
        C. nr. 1528/2021 

 

 

 

 

GJYKATA THEMELORE PRIZREN, gjyqtari Atdhe Berisha, në çështjen kontestimore 

sipas padisë së paditësve: H.M.1., dhe H.M.2., që të dy nga Prizreni, të cilët me autorizim i 

përfaqëson avokatja E.Gj. nga Prizreni,  kundër të paditurve: M.Xh., A.Xh.1., A.Xh.2., dhe 

A.Xh.3., të gjithë nga Prizreni, të cilët me autorizim i përfaqëson avokati Gent Gjini, nga 

Prizreni, për vërtetimin e pronësisë pas seancë publike të shqyrtimit kryesor, me datë 01 Shkurt 

2024, merr këtë:  

 

A K T GJ Y K I M 

(Në Bazë të Pohimit) 

 

   Miratohet kërkesëpadia e paditësve.  

 

   Vërtetohet se paditësi H.M.1.  është pronarë i sipërfaqes 132 m2 pjesë e ngastrës 

kadastrale nr. 11627-0 ZK Prizren me dimensione nga ana veri lindore 9.18 m, nga ana jug 

lindore 13.48 m nga ana jug perëndimore  9.31 m dhe nga ana veri perëndimore 15.13 m.  

 

       Vërtetohet se paditësi H.M.2.  është pronarë  i sipërfaqes 166 m2 pjesë e ngastrës 

kadastrale nr. 11627-0 me dimensione nga ana veri lindore 9.36m, nga jug lindore 18.60 m nga 

ana jug perëndimore 9.18 m dhe nga ana veri perëndimore 17.5 5m. Ashtu që detyrohen të 

paditurit ta pranojnë këtë dhe të lejojnë që këto sipërfaqe të regjistrohen në emër të paditësit.  

 

  Secila palë i bartë shpenzimet e veta procedurale.       

 

     A r s y e t i m 

 

   Paditësit me padinë e paraqitur kundër të paditurve kanë kërkuar nga gjykata të 

vërtetohen se janë pronar të ngastrës kadastrale nr. 11627-0 ZK Prizren dhe atë paditësi H.M.1., 

në sipërfaqe 132 m2, ndërsa H.M.2., në sipërfaqe 166 m2.  

 

   I autorizuari i të paditurve në theksimet gjatë seancave thekson se nuk e 

kundërshton padinë dhe kërkesëpadinë. Propozon që kërkesëpadia të miratohet.  

 

   Pasi që në këtë çështje kontestimore pala e paditur në tërësi ka pohuar theksimet 

e palës paditëse dhe nuk e kundërshton padinë dhe kërkesëpadinë, gjykata nuk u lëshua në 

administrimin e provave. Mirëpo me qëllim të vërtetimit të identifikimit të ngastrës kontestuese 

në cilësi të provave material gjykata administroi raportin e ekspertit gjeodete D.B. nga vërtetoi 

se ngastra kadastrale nr. 1167-0 ZK Prizren, evidentohet në emër të Z.Gj. ndërsa nga aktvdekje 

për tëani të ndjerin Z.Gj. vërtetohet se të paditurit janë trashëgimtarët e tani të ndjerit Z.Gj.   

  

      Nga arsyet e cekura më lartë, si dhe në kuptim të nenit 148 të Ligjit për 

Procedurën Kontestimore, u vendos si në dispozitiv të këtij aktgjykimi.  

 

   Vendimin mbi shpenzimet e procedurës gjykata e mori duke u bazuar në nenin 

452 të LPK-së, pasi që palët nuk i kanë kërkuar në mënyrë të specifikuar shpenzimet e 

procedurës.  

 

GJYKATA THEMELORE PRIZREN  

C. nr. 1528/2021 datë 01 Shkurt 2024 

 

          Gjyqtari 

          Atdhe Berisha 

 

 

 

UDHËZIME PËR ANKESË: Kundër këtij aktgjykimi pala e pakënaqur mund të paraqet ankesë 

në Gjykatën e Apelit në Prishtinë, përmes kësaj gjykate në afat prej 15 ditësh nga dita e pranimit 

të këtij aktgjykimi, vetëm për shkak të shkeljes së dispozitave të procedurës kontestimore, apo 

nga shkaku se deklarata e pohimit, është dhënë në lajthitje apo nën ndikimin e dhunës apo 

mashtrimit.   

 

  

 

 


